
Sec. I.

I. DISPOSICIONS XERAIS

MINISTERIO DE EMPREGO E SEGURIDADE SOCIAL

7338 Real decreto 311/2016, do 29 de xullo, polo que se modifica o Real decreto
1561/1995, do 21 de setembro, sobre xornadas especiais de traballo, en
materia de traballo nocturno.

A Comision Europea dirixiu ao Reino de Espafa, de conformidade co artigo 258 do
Tratado de funcionamento da Unién Europea, o Ditame motivado 2014/4169 por non incorporar
correctamente no ordenamento xuridico nacional o artigo 8 da Directiva 2003/88/CE, do 4 de
novembro de 2003, relativa a determinados aspectos da ordenacion do tempo de traballo.
A base deste ditame é a consideracion da Comision Europea de que Espafia non traspuxo
o limite absoluto de oito horas para o traballo nocturno que implique riscos especiais ou
tensions importantes, previsto no artigo 8, letra b), da directiva.

O artigo 36.1 da Lei do Estatuto dos traballadores, texto refundido aprobado polo Real
decreto lexislativo 2/2015, do 23 de outubro, outorga ao Goberno a facultade de establecer
limitaciéns e garantias adicionais para a realizacién de traballo nocturno en certas
actividades ou por determinada categoria de traballadores.

Con este real decreto dase cumprimento ao citado ditame motivado e incorpérase
plenamente ao ordenamento xuridico espafnol ese aspecto da Directiva 2003/88/CE,
do 4 de novembro de 2003. Para iso, modificase o Real decreto 1561/1995, do 21 de
setembro, sobre xornadas especiais de traballo, en cuxo capitulo 1V, dedicado ao traballo
nocturno, se engade un novo artigo referido exclusivamente a traballadores nocturnos que
desenvolvan traballos con riscos especiais ou tensiéns importantes. Para os efectos da
determinacion dos traballos que se vaian ver afectados pola limitacion de xornada, e
facendo uso da posibilidade prevista no ultimo paragrafo do artigo 8 da Directiva 2003/88/
CE, o novo artigo contén unha remision ao que se dispofia para o efecto nos convenios
colectivos ou, na sua falta, nos acordos colectivos.

Con caracter previo a aprobacion do presente real decreto foron consultadas as
organizacions empresariais e sindicais mais representativas. Asi mesmo, foron consultadas
as comunidades auténomas.

Na sua virtude, por proposta da ministra de Emprego e Seguridade Social, de acordo
co Consello de Estado e logo de deliberacién do Consello de Ministros na stia reunioén do
dia 29 de xullo de 2016,

DISPONO:

Artigo Unico. Modificacion do Real decreto 1561/1995, do 21 de setembro, sobre
xornadas especiais de traballo.

Engadese no Real decreto 1561/1995, do 21 de setembro, sobre xornadas especiais
de traballo, un novo artigo 33 coa seguinte redaccién:

«Artigo 33. Xornada méaxima dos traballadores nocturnos en traballos con riscos
especiais ou tensions importantes.

1. A xornada de traballo maxima dos traballadores nocturnos cuxo traballo
implique riscos especiais ou tensions fisicas ou mentais importantes sera de oito
horas no curso dun periodo de vinte e catro horas durante o cal realicen un traballo
nocturno, salvo que deba ser inferior, segundo o previsto no capitulo lll.

Para os efectos do disposto neste artigo, os traballos que impliquen riscos
especiais ou tensions fisicas ou mentais importantes seran os definidos como tales
en convenio colectivo ou, na sua falta, por acordo entre a empresa e os

representantes dos traballadores, tomando en consideracion os efectos e os riscos
inherentes ao traballo nocturno.

2. A xornada de traballo maxima dos traballadores nocturnos establecida no
namero 1 s6 se podera superar nos supostos previstos no artigo 32.1.b) e c).»

Disposiciéon derradeira primeira. Titulo competencial.

Este real decreto ditase ao abeiro do artigo 149.1.7.2 da Constitucion espafola, que
establece a competencia exclusiva do Estado en materia de lexislacion laboral, sen
prexuizo da sua execucion polos érganos das comunidades auténomas.

Disposicion derradeira segunda. /ncorporacion de dereito da Union Europea.

Mediante este real decreto incorporase ao dereito espafiol o artigo 8.b) da
Directiva 2003/88/CE, do 4 de novembro de 2003, relativa a determinados aspectos da
ordenacion do tempo de traballo.

Disposicion derradeira terceira. Entrada en vigor.

O presente real decreto entrara en vigor o dia seguinte ao da sua publicacién no
«Boletin Oficial del Estado».

Dado en Madrid o 29 de xullo de 2016.
FELIPE R.

A ministra de Emprego e Seguridade Social,
FATIMA BANEZ GARCIA

